
ცხადდება კანდიდატურების მიღება პროგრამისთვის ALLONS EN FRANCE 2012
საფრანგეთის საგარეო საქმეთა სამინისტროს მიერ ყოველწლიურად ორგანიზებული შეხვედრების წლევანდელი თემაა "ადამიანის უფლებები 21-ე საუკუნეში: ახალი გამოწვევები?”

პროგრამაშია ვიზიტები და შეხვედრები თემატური სახელოსნოებით ადამიანის უფლებების დაცვისათვის ბრძოლის ძირითად ამოცანებზე. მონაწილეები იფიქრებენ, როგორ გამოიყენონ ახალი ტექნოლოგიები, განსაკუთრებით ინტერნეტი, ადამიანის უფლებებისა და თავისუფლებების დასაცავად. ვიზიტის დასასრულს თითოეულმა მონაწილემ უნდა წარმოადგინოს თემასთან დაკავშირებული საკუთარი ნამუშევარი (მიმართვა, ბლოგი, ვიდეო).
პროგრამა მონაწილეებს საშუალებს მისცემს გაეცნონ ფრანგული კულტურის სიმდიდრეებს და დაათვალიერონ პარიზი და მისი ისტორიული ძეგლები. საფრანგეთში მოგზაურობა დაგეგმილია 2012 წლის 6 ივლისიდან 16 ივლისის ჩათვლით. ხარჯებს მთლიანად საფრანგეთი დაფარავს. 

პროგრამაში მონაწილეობას მიიღებს 120 ახალგაზრდა მთელი მსოფლიოდან, მათ შორის ერთი ქართველი.
თუ ხართ ფრანკოფონი, 18-დან 25 წლამდე ასაკის და ასაბუთებთ, რომ საქმიანობთ ადამიანის უფლებებისა და თავისუფლებების დამცველ პოლიტიკურ, ჰუმანიტარულ, სამოქალაქო ან პროფკავშირულ ასოციაციაში, გამოგვიგზავნეთ თქვენი  CV და მოტივაციის წერილი ფრანგულ ენაზე 2012 წლის 2 მარტის ჩათვლით.

